
				இப்பக்கம் மெய்ப்பு பார்க்கப்படவில்லை
இல்லறவியல் அதிகாரம் 18

அருள் வெஃகி ஆற்றின்கண் நின்றான், பொருள் வெஃகிப் பொல்லாத சூழ, கெடும். . 176 கருணையை விரும்பி, நல்ல வழியில் நிற்பவன், மற்றவருடைய பொருளுக்கு ஆசைப்பட்டுப் பொல்லாத குற்றங்களைச் செய்ய எண்ணினால், கெட்டுப் போவான்.

வேண்டற்க, வெஃகி ஆம் ஆக்கம்-விளைவயின் மாண்டற்கு அரிது ஆம் பயன் ! 177 பிறருடைய பொருளைக் கவர ஆசைப்படுவதால் வரும் பயனை விரும்ப வேண்டாம். அதனால், நன்மை அடைய முடியாது.

‘அஃகாமை செல்வத்திற்கு யாது? எனின், வெஃகாமை வேண்டும் பிறன் கைப் பொருள். 178 இருக்கின்ற செல்வம் குறையாமல் இருக்க வழி என்ன என்றால், பிறருடைய பொருளுக்கு ஆசைப்படாமல் இருப்பதே சரியான வழி.

அறன் அறிந்து வெஃகா அறிவு உடையார்ச் சேரும்திறன் அறிந்து ஆங்கே திரு. 179 நல்லது இது என்று உணர்ந்து பிறருடைய பொருளை விரும்பாத அறிவுள்ளவரைச் செல்வ மகள்(திருமகள்) அவருடைய தகுதியை அறிந்து சேர்வாள் (யோக்கியதை உள்ளவர்களுக்கு எப்படியாகிலும் செல்வம் கிடைக்கும்).

இறல் ஈனும், எண்ணாது வெஃகின்; விறல் ஈனும், வேண்டாமை என்னும் செருக்கு. 180 ஆலோசிக்காமல் பிறருடைய பொருளை இச்சித்தால் அது அழிவை ஏற்படுத்தும். அதை விரும்பாமல் வாழும் பெருமையானது வெற்றியைத் தரும்.

				 இப்பக்கம் கடைசியாக 31 மார்ச்சு 2018, 05:56 மணிக்குத் தொகுக்கப்பட்டது.
	வேறுவகையாகக் குறிப்பிடப்பட்டிருந்தாலன்றி இவ்வுள்ளடக்கம் CC BY-SA 4.0 இல் கீழ் கிடைக்கும்.



				அந்தரங்கக் கொள்கை
	விக்கிமூலம் ஐப் பற்றி
	பொறுப்புத் துறப்புகள்
	Code of Conduct
	ஆக்குநர்கள்
	புள்ளிவிவரங்கள்
	நினைவிக் கூற்று
	பயன்பாட்டு விதிகள்
	கணினி



			

		
			








